Монгол Улсын Их Хурлын 2016 оны намрын ээлжит чуулганы 

Эдийн засгийн байнгын хорооны 11 дүгээр сарын 24-ний өдөр 

/Пүрэв гараг/-ийн хуралдааны гар тэмдэглэл

Эдийн засгийн байнгын хорооны дарга Д.Тэрбишдагва ирц, хэлэлцэх асуудлын дарааллыг танилцуулж, хуралдааныг даргалав. 


Ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 14 цаг 50 минутад Төрийн ордны “Жанжин Д.Сүхбаатар” танхимд эхлэв. 

Чөлөөтэй: Ж.Бат-Эрдэнэ, Ц.Даваасүрэн, З.Нарантуяа, Б.Ундармаа, Ч.Хүрэлбаатар, Л.Энх-Амгалан, Д.Эрдэнэбат; 


Эмнэлгийн чөлөөтэй: Л.Болд;


Тасалсан: Б.Дэлгэрсайхан.


Нэг. “Эдийн засгийн хүндрэлийг даван туулах, тогтворжуулах хөтөлбөр батлах тухай” Улсын Их Хурлын тогтоолын төсөл /Засгийн газар 2016.10.27-ны өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Л.Батмөнх, референт Н.Эрдэнэцэцэг нар байлцав. 

“Эдийн засгийн хүндрэлийг даван туулах, тогтворжуулах хөтөлбөр батлах тухай” Улсын Их Хурлын тогтоолын төслийг эцсийн хэлэлцүүлэгт бэлтгэсэн талаар ажлын хэсгээс гаргасан дүгнэлтийг ажлын хэсгийн ахлагч, Улсын Их Хурлын гишүүн Д.Дамба-Очир танилцуулав. 

Танилцуулгатай холбогдуулан Улсын Их Хурлын гишүүн С.Чинзоригийн тавьсан асуултад ажлын хэсгийн ахлагч, Улсын Их Хурлын гишүүн Д.Дамба-Очир хариулж, тайлбар хийв. 

Д.Тэрбишдагва: -  Тогтоолын төслийн хавсралтад доор дурдсан агуулгатай 2.1.12 дахь заалтыг нэмэх: 

“2.1.12.Иргэдийг гадаадын улс оронд тодорхой хугацаатайгаар ажиллуулах арга хэмжээг төрөөс авч хэрэгжүүлэх” гэсэн саналыг гуравны хоёроор санал хураалгахыг дэмжье гэсэн саналаар санал хураалт явуулъя. 

Зөвшөөрсөн:
9


Татгалзсан:

1


Бүгд:


10


90.0 хувийн саналаар санал хураалгахыг дэмжлээ.

Д.Тэрбишдагва: - Тогтоолын төслийн хавсралтад доор дурдсан агуулгатай 2.1.12 дахь заалтыг нэмэх: 

“2.1.12.Иргэдийг гадаадын улс оронд тодорхой хугацаатайгаар ажиллуулах арга хэмжээг төрөөс авч хэрэгжүүлэх” гэсэн саналыг дэмжье гэсэн санал хураалт явуулъя. 


Зөвшөөрсөн:
9


Татгалзсан:

1


Бүгд:


10


90.0 хувийн саналаар санал дэмжигдлээ.


Д.Тэрбишдагва: - Тогтоолын төслийн хавсралтад доор дурдсан агуулгатай 2.3.11 дэх заалтыг нэмэх:

“2.3.11. Тодорхой эрхэлсэн ажилгүй иргэдийг богино хугацааны цагийн ажилд зуучлах, цалин хөлсийг тухай бүр олгох боломжийг бүрдүүлэх” гэсэн саналыг гуравны хоёроор санал хураалгахыг дэмжье гэсэн саналаар санал хураалт явуулъя. 

Зөвшөөрсөн:
9


Татгалзсан:

1


Бүгд:


10


90.0 хувийн саналаар санал хураалгахыг дэмжлээ.


Д.Тэрбишдагва: - Тогтоолын төслийн хавсралтад доор дурдсан агуулгатай 2.3.11 дэх заалтыг нэмэх:

“2.3.11. Тодорхой эрхэлсэн ажилгүй иргэдийг богино хугацааны цагийн ажилд зуучлах, цалин хөлсийг тухай бүр олгох боломжийг бүрдүүлэх” гэсэн саналыг дэмжье гэсэн санал хураалт явуулъя. 


Зөвшөөрсөн:
9


Татгалзсан:

1


Бүгд:


10


90.0 хувийн саналаар санал дэмжигдлээ.

Д.Тэрбишдагва: - Улсын Их Хурлын гишүүн Х.Болорчулууны гаргасан, 2.2.1-д байгаа Гацууртын орд гэж орсныг хасах гэсэн саналыг гуравны хоёроор санал хураалгахыг дэмжье гэсэн саналаар санал хураалт явуулъя. 

Зөвшөөрсөн:
6


Татгалзсан:

4


Бүгд:


10


60.0 хувийн санал буюу гуравны хоёроор дэмжигдсэнгүй. 

Байнгын хорооноос гарах танилцуулгыг Улсын Их Хурлын гишүүн Д.Дамба-Очир Улсын Их Хурлын чуулганы нэгдсэн хуралдаанд танилцуулахаар тогтов.

Хуралдаан 13 минут үргэлжилж, 19 гишүүнээс 10 гишүүн ирж, 52.6 хувийн ирцтэйгээр 15 цаг 03 минутад өндөрлөв. 

Тэмдэглэлтэй танилцсан: 


ЭДИЙН ЗАСГИЙН 


БАЙНГЫН ХОРООНЫ 


ДАРГА






Д.ТЭРБИШДАГВА

Тэмдэглэл хөтөлсөн: 


ПРОТОКОЛЫН АЛБАНЫ 


ШИНЖЭЭЧ






Ц.АЛТАН-ОД
МОНГОЛ УЛСЫН ИХ ХУРЛЫН 

2016 ОНЫ НАМРЫН ЭЭЛЖИТ ЧУУЛГАНЫ ЭДИЙН ЗАСГИЙН БАЙНГЫН ХОРООНЫ 11 ДҮГЭЭР САРЫН 24-НИЙ ӨДӨР /ПҮРЭВ ГАРАГ/-ИЙН 

ХУРАЛДААНЫ ДЭЛГЭРЭНГҮЙ

ТЭМДЭГЛЭЛ

Хуралдаан 14 цаг 50 минутад эхлэв.

Д.Тэрбишдагва: - Эдийн засгийн байнгын хорооны гишүүдийнхээ энэ өдрийн амгаланг айлтгая. Эдийн засгийн хүндрэлийг даван туулах, тогтворжуулах хөтөлбөр батлах тухай Улсын Их Хурлын тогтоолын төслийн эцсийн хэлэлцүүлэгт бэлтгэсэн талаар ажлын хэсгийн танилцуулгыг сонсоно. Өнөөдөр эцсийн хэлэлцүүлгийг хийе. Хэлэлцэх асуудалтай холбоотой асуулттай хүмүүс байна уу? Асуулттай хүн алга байна. Саналтай хүн алга байна. Асуудлаа тасаллаа. 

Одоо Эдийн засгийн хүндрэлийг даван туулах, тогтворжуулах хөтөлбөр батлах тухай Улсын Их Хурлын тогтоолын төслийн эцсийн хэлэлцүүлэгт бэлтгэсэн талаар ажлын хэсгийн танилцуулгыг сонсъё. Улсын Их Хурлын гишүүн, ажлын хэсгийн ахлагч Д.Дамба-Очирыг урьж байна. 

Д.Дамба-Очир: - Гишүүдийнхээ энэ өдрийн амар амгаланг айлтгая. Эдийн засгийн хүндрэлийг даван туулах, тогтворжуулах ажлын хэсэг хоёр удаа хуралдаж 38 зарчмын зөрүүтэй саналуудыг бэлтгэж оруулж Улсын Их Хурал дээр анхны хэлэлцүүлэг явагдаж дууслаа. 

Тэгээд зарчмын зөрүүтэй хоёр санал байна. Хоёр саналыг бас хэлэлцэж хураалгаж өгнө үү гэж хүсч байна. Хоёр санал нь болохоор 3 дээр тогтоолын хавсралтад доор дурдсан агуулгатай 2.1.12 дахь заалт нэмэх:

“2.1.12.Иргэдийг гадаадын улс оронд тодорхой хугацаагаар ажиллуулах арга хэмжээг төрөөс авч хэрэгжүүлэх”. Тийм ээ. Хуучин ингэж байсан. Иргэдийг гадаадын улс оронд тодорхой хугацаагаар ажлын байранд ажиллахад нь зуучлах арга хэмжээг төрөөс авч хэрэгжүүлэх гэж байсныг С.Чинзориг гишүүний саналаар иргэдийг гадаад улс оронд тодорхой хугацаагаар ажиллуулах арга хэмжээг төрөөс авч хэрэгжүүлэх. Тийм. Ажиллуулах. Ажиллахад зуучлагч байсан ч яах вэ. Тэгээд ажлын байранд гэдгийг нь аваад хаях гэж байгаа юм. 

Иргэдийг гадаадын улс оронд тодорхой хугацаагаар ажиллахад зуучлах арга хэмжээг төрөөс авч хэрэгжүүлэх. Болж байна уу? 

Д.Тэрбишдагва: - Асуулттай гишүүн байна уу? Асуулттай гишүүд кнопоо дар. Б.Жавхлан гишүүн асууя гэж байна. С.Чинзориг гишүүн. С.Чинзориг гишүүнээр тасаллаа. Б.Жавхлан гишүүн байхгүй байгаа. С.Чинзориг гишүүн. 

С.Чинзориг: - Сая Д.Дамба-Очир гишүүний уншсанаар явж болмоор байгаа юм. Иргэдийг гадаадын улс оронд тодорхой хугацаатайгаар ажиллуулах арга хэмжээг төрөөс авч хэрэгжүүлэх гээд. Дотооддоо бид нар ажлын байранд зуучлах тухай асуудлыг ярьдаг. Гадаад улс оронд бол бид нар ажлын байранд зуучлах гэж ерөөсөө ярьдаггүй. Гадаадад ажиллах хүч гаргах хуульд гадаадад ажиллуулах гэсэн үг үсгээр яваад байгаа юм. Тийм учраас гадаадад ажлын байранд зуучлах гэдгийг нь аваад тодорхой хугацаагаар гадаадад ажиллуулах арга хэмжээг авч хэрэгжүүлэх, төрөөс авч хэрэгжүүлэх гэсэн гээд томьёолоод явчихвал. Ажлын байранд зуучлах гэдгийг авчихъя гэсэн. Ажиллуулах гээд явчихаж болох юм. 

Д.Тэрбишдагва: - Энэ саналаар санал хураах уу? Д.Дамба-Очир гишүүний микрофоныг өгье. 

Д.Дамба-Очир: - 2.1.12. Иргэдийг гадаад оронд тодорхой хугацаатайгаар ажиллуулах арга хэмжээг төрөөс авч хэрэгжүүлэх. Ойлгосон. Тийм ээ. 2.1.12. Иргэдийг гадаадын улс оронд тодорхой хугацаатайгаар ажиллуулах арга хэмжээг төрөөс авч хэрэгжүүлэх. Ийм томьёолол байна. Тэгээд санал хураахыг нь. 

Д.Тэрбишдагва: - Одоо энүүгээр хоёр удаа санал хураах юм байна шүү. Нэгдүгээрт, энэ саналаар хураая гэж дэмжье гээд. Гуравны хоёр нь хэрвээ босгож чадах юм бол яг энэ томьёоллоороо хураана. Гуравны хоёр биш байх юм бол энэ саналаар, яг энэ томьёоллоор санал хураах шаардлагагүй. Тийм учраас энэ саналаар санал хураахыг дэмжье гэсэн томьёоллоор эхлээд санал хураалт явуулъя. Санал хураалт явагдлаа. 

Энэ санал 10 хүн оролцож, 9 хүн дэмжиж, 90.0 хувиар дэмжигдлээ. 

Одоо саналын томьёоллыг Д.Дамба-Очир гишүүн уншаад саналаа хураалгая. 

Д.Дамба-Очир: - Тогтоолын төслийн 3. Тогтоолын төслийн хавсралтад доор дурдсан агуулгатай 2.1.12 дахь заалтыг нэмэх: 

“2.1.12.Иргэдийг гадаадын улс оронд тодорхой хугацаатайгаар ажиллуулах арга хэмжээг төрөөс авч хэрэгжүүлэх”. 

Д.Тэрбишдагва: - Д.Дамба-Очир гишүүний саяны уншсан саналыг дэмжье гэсэн томьёоллоор санал хураая. 

10 гишүүн оролцож, 9 гишүүн дэмжиж, энэ санал дэмжигдлээ. 

Хоёр дахь саналаа Д.Дамба-Очир гишүүн. 

Д.Дамба-Очир: - Хоёр дахь санал байгаа юм. Хоёр санал хураалгая гэсэн юм. Дөрөвдүгээрт. Тогтоолын төслийн хавсралтад доор дурдсан агуулгатай 2.3.11 дэх заалтыг нэмэх:

“2.3.11. Тодорхой эрхэлсэн ажилгүй иргэдийг богино хугацааны цагийн ажилд зуучлах, цалин хөлсийг тухай бүр олгох боломжийг бүрдүүлэх” гэж байгаа. Өөрөөр хэлбэл хөдөлмөрийн биржээр дамжуулан гэдгийг авч хаяяа гэж байгаа. Ийм санал гаргаж байна. Ажлын хэсэг. 

Д.Тэрбишдагва: - Д.Дамба-Очир гишүүнд баярлалаа. Одоо энэ санал хураахаас өмнө энэ саналаар санал хураалгахыг дэмжье гэсэн саналаар эхлээд санал хураалт явагдана. Хэрвээ гуравны хоёр нь дэмжих юм бол энэ саналыг уншиж дахиж санал хураана. Энэ саналаар санал хураалтыг дэмжье гэсэн томьёоллоор санал хураая. 

10 гишүүн оролцож, 9 гишүүн дэмжиж, санал дэмжигдлээ. 

Одоо саналын томьёоллоор санал хураая. Саналын томьёоллыг Д.Дамба-Очир гишүүн уншиж танилцуулъя. 

Д.Дамба-Очир: - Дөрөв. Тогтоолын төслийн хавсралтад доор дурдсан агуулгатай 2.3.11 дэх заалтыг нэмэх:

“2.3.11. Тодорхой эрхэлсэн ажилгүй иргэдийг богино хугацааны цагийн ажилд зуучлах, цалин хөлсийг тухай бүр олгох боломжийг бүрдүүлэх”. Ажлын хэсэг. 

Д.Тэрбишдагва: - Асуух асуулттай гишүүн байна уу? За байхгүй бол саяны саналаар, саналын томьёоллоор санал хураая. 

10 гишүүн оролцож, 9 гишүүн дэмжиж, 90.0 хувиар дэмжигдлээ. 

Нэг асуулт. Сая чинь нөгөө нэг юун дээр. Засгийн газар өөрөө өөрийгөө хянаж болохгүй. Түр хороо энэ тэр байгуулъя гэсэн. Тэр юм чинь яригдахгүй юу? Холбогдох Байнгын хороо гэдгээр тэгвэл явчихъя гэж ойлгож байна. Тийм ээ. Нэр дээр бол дахиж санал хураах шаардлагагүй ажлын хэсэг үзсэн юм байна. 

Ажлын хэсэг нэр дээр өөрчлөлт оруулах талаар ажлын хэсгээс санал орж ирсэнгүй. Тусгай дэд хороо байгуулъя гэдэг дээр санал орж ирсэнгүй. Ингээд Эдийн засгийн хүндрэлийг даван туулах, тогтворжуулах хөтөлбөр батлах тухай Улсын Их Хурлын тогтоолын төслийг эцсийн хэлэлцүүлэгт бэлтгэсэн танилцуулгыг. 

За уучлаарай. Х.Болорчулуун гишүүн зарчмын зөрүүтэй санал оруулж ирснийг уншъя. Эдийн засгийн хүндрэлийг даван туулах тухай, тогтворжуулах хөтөлбөр дээр 2.2.1-д байгаа Гацууртын орд гэж орсныг хасах. 2.2.1-д байгаа Гацууртын орд гэснийг хасах. Санал гаргасан гишүүн тайлбарлаж болно. Х.Болорчулуун гишүүний микрофоныг өгье. 

Х.Болорчулуун: - 10 жилд 10 хувийн ашигтай ажиллана гэж байгаа. Тэгээд 1.8 жил буюу энэ хугацаанд бол ямар ч татвар Монгол Улс төлөхгүй юм. Түүнээс гадна энэ Гацууртын ордын асуудал байгаль орчны нарийвчилсан үнэлгээ дутуу хийгдсэн. Цэвдгийн судалгаа хийгдээгүй гэсэн үндэслэлээр шүүх дээр түдгэлзчихээд байгаа лиценз нь. Ийм асуудлыг бид нар энд ингэж оруулаад байх нь зохимжгүй гэж бас оруулж байгаа юм. Тэгээд шүүх нь шийдсэн хойно асуудал өөр шүү дээ. 

Д.Тэрбишдагва: - Х.Болорчулуун гишүүний гаргасан саналыг, тайлбарыг манай гишүүд сонссон байх. Би дахиад томьёоллыг уншъя. Д.Дамба-Очир гишүүн тодруулъя. Санал гаргасан гишүүнээс тодруулах гэж байна уу? Д.Дамба-Очир гишүүний микрофоныг өгье. 

Д.Дамба-Очир: - Бусад нь яах юм? Бусад нь үлдэнэ гэсэн үг юм уу? Бусад нь үлдэнэ гэж байгаа юм уу? Тийм ээ. За за. За та хэд. 

Д.Тэрбишдагва: - Одоо бол энүүгээр ингэнэ шүү. Энэ саналаар санал хураалтыг дэмжье гэснээр. Санал хураалгахыг дэмжье гэснээр санал хураана. Гуравны хоёроор босгох ёстой. Хэрвээ гуравны хоёроор босох юм бол саяны томьёоллоор санал хураана. Гуравны хоёроор босч чадахгүй бол санал хураагдахгүй. 

Дахиад би уншлаа. 2.2.1-д байгаа Гацууртын орд гэж орсныг хасах. За санал хураалт явагдлаа. 

10 гишүүн оролцож, 6 гишүүн дэмжиж, харамсалтай нь энэ санал дэмжигдсэнгүй. Гуравны хоёроор дэмжигдэж чадсангүй. 

Одоо ингээд Эдийн засгийн хүндрэлийг даван туулах, тогтворжуулах хөтөлбөр батлах тухай Улсын Их Хурлын тогтоолын төслийн эцсийн хэлэлцүүлэгт бэлтгэсэн танилцуулгыг төслийн эцсийн хувилбарын хамт нийт гишүүдэд тараая. Тэгээд нэгдсэн хуралдаанд Д.Дамба-Очир гишүүнийг танилцуулахыг урьж байна. 

Ингээд хуралдаан дууссаныг мэдэгдье. Баярлалаа. 


Хуралдаан 13 минут үргэлжилж, 15 цаг 03 минутад өндөрлөв.

Дууны бичлэгээс буулгасан:

ПРОТОКОЛЫН АЛБАНЫ 

ШИНЖЭЭЧ

